
Comimmier en fon honneur, s'ils echapoient de ce
danger. lofeph Nepfuget reprend la-deffus courage,
allege la chalouppe, iette quelques barils de viure
fur les gla9ons flottans, & faultant fur les glaces,
fait des pefe"es auec le mart, foubs la chaloupe: le
vent s'augmente, & preffe C. bien les glaces qu'elles
femblerent affez feures pour fe fauuer a terre; Us y
fierent leurs vies, laiffants le refte a 1'abandon, puis
a la faueur de la Lune, & de leurs auirons, qui leur
feruoient par fois de pont dans le deffaut des glaces,
cheminerent enuiron vne lieue, & arriuerent a la
pointe du iour a MifKou pour y remercier Dieu, & la
Sainte Vierge de la faueur receue: ce qu'ils firent tout
a loifir dans noftre Chapelle. Ce fut icy que noflre
Neophyte ne pouuant fe contenir, entretenoit le Pere
[118] des fentimens de fon cceur. II eft maintenant
temps, difoit-il, de viure en honrme de bien, puifque
i'ay le bon-henr d'eftre du nombre de ceux qui
prient: ie t'affeure que tu verras par effet, l'eftime
que ie fais de la priere. II a tenu fa parole iufques
a prefent, & s'eft monflre conftant en de fafcheufes
occafions; quelques libertins 1'ont importune, leurs
rifees pourtant, & leurs mocqueries, quoy que pic-
quantes, & fenfibles, ne 1'ont point ebranle, on a
voulu 1'obliger a manger de la chair es iours defen-
dus par 1'Eglife, luy fefufant toute autre nourriture,
rnais en vain; la faim & toutes les importunitez,
n'ont ferui qu'a faire paroiftre fa conftace: il fut
nome Pierre lors qu'on luy confera les ceremonies de
1'Eglife en noflre Chapelle.

La feconde perfonne baptifeie cette ann6e, eft vne
petite fille aagee enuiron de deux ans: fa maladie
nous fit confentir au defir de fes parens, qui nous
1'apporterent; elle fut nomee Louyfe, Dieu voulut


